Checklist — Your Baby’s Hearing, Speech and Language Development - Tetum

ITA-NIA BEBE NIA DEZENVOLVIMENTU (RARONAK, KO’ALIA NO
LINGUAJEN)

Estraidu husi Irlanda du Norte ninia Rejistu Pesoal ba Saude Labarik nian
(PCHR ka 'livru mean'). Versaun kompletu husi 'lta-nia Bebé nia
Dezenvolvimentu' ne'e disponivel iha PCHR nia laran.

Moris mai to’o semana 8

e Hakfodak ho lian barullu makaas derrepente, p.e. basa-liman ka
odamatan tarutu.

e Piska-matan ka loke matan luan, susu para tiha ka hahu tanis ho lian
makaas.

e Para, haree hanesan rona hela no bele hateke ba lian derepente no
repetitivu bainhira lian sira ne’e hahu, p.e. aspiradér rairahun ida.

Semana 9-16

e Hakmatek ka hamnasa ba lian sira ne’ebé familiar maske labele atu
haree hetan ema ne’ebé ko’alia. Matan ka ulun hateke ba lian ne’e.
Hatudu laran ksolok ho lian sira, p.e. lian, ain tarutu.

e Halo lian ne’ebé mamar bainhira hadeer. Murmura no bisibisi.
Fulan 5-9

¢ Halo lian sira hanesan hamnasa no hananu. p.e. ‘a-a’, 'muh’, 'goo’,
‘der’, 'aroo’, 'adagh’.

e Hateke lailais kedas ba lian sira ne’ebé familiar iha uma-laran ka ba
lian barullu sira ne’ebé neineik tebes iha sorisorin (kuandu la fadigadu
liu ho buat seluk).



See-tilun tebes ba lian sira lorloron nian ne’ebé familiar no buka lian
sira ne’ebé neineik tebes ne’ebé ema halo hosi dook. Halo lian hodi
hatudu simpatia ka sateada/u.

Ko’alia naranaran deit, p.e. 'da da da', 'ma ma ma', 'ba ba ba'.
Hatudu prazér hodi ko’alia naranaran deit ho lian makaas no see-tilun
hodi responde ba ema seluk. Hahu hodi kopia lian seluk hanesan
me’ar ka halo lian ibun-kulit.

Fulan 9-12

Hatudu resposta balun ba nia naran rasik.

Ko’alia naranaran deit ho lian makaas, dalabarak halo lian ho ritmu
ne’ebé rona ba hanesan konversa simples ida.

Reponde ba liafuan sira hanesan ‘lae/labele’ no ‘adeus’ mezmu
bainhira labele haree hetan jestu hosi ema ne’ebé ko’alia.

Fati liman halo jestu ‘adeus’ no basa-liman.

Kala iha fulan 12, bele uza liafuan 1 ka 2.

Tinan 1-2

Maizmenuz iha fulan 15, halo lian barak tebes hanesan ko’alia. Uza
liafuan 2-6 ho loloos ne’ebé ita komprende, p.e. ‘teddy/boneka’
bainhira haree ka hakarak boneka ursu (teddy bear) ida.

Maizmenuz iha fulan 18, bainhira halimar, halo lian sira hanesan
ko’alia ho ritmu ne’ebé rona ba hanesan konversa simples ida. Uza
liafuan 6-20 ne’ebé ita komprende. Halo-tuir instrusaun sira mak
simples, p.e. ‘hatudu 6-nia sapatu mai hau’.

Buka no hatudu ba imajens iha livru hodi uza liafuan ‘hateke/fihir’ no
‘haree’. Fila pajina ida dala ida.

Maizmenuz iha fulan 24, uza liafuan 50 ka liutan ho loloos ne’ebé ita
komprende. Tau hamutuk liafuan 2 ka liutan hodi halo fraze simples,
p.e. tau tan susubeen’. Partisipa iha poezia no knananuk infantil nian.
Ko’alia ba an rasik bainhira halimar hela — ko’alia karik la klaru ba ema
seluk.



Tinan 2-3

e Maizmenuz iha fulan 30, uza liafuan 200 ka liutan ne’ebé ita
komprende. Uza pronomes, p.e. ‘Hau’, ‘hau no ita/O. Uza fraze maibé
barak mak sei falta estrutura adultu nian. Ko’alia ba aan rasik bainhira
halimar hela. Husu perguntas. Hateten poezia infantil balun.

e Maizmenuz iha fulan 36, uza liafuan barak ona — ko’alia klaru ba rona-
na’in sira ne’ebé familiar.

Tinan 3-5

e Ko’alia klaru ba rona-na’in sira ne’ebé Ia’os familiar. Kala tinan 4-5,
ko’alia iha fraze, iha-ne’ebé liafuan no gramatika maioria iha ona orden
ne’ebé loloos.

